
<_______>  2015 թվական N ____Ա
ՊԵՏԱԿԱՆ ԳՈՒՅՔՆ ՕՏԱՐԵԼՈՒ ՄԱՍԻՆ
   Հիմք ընդունելով <<Պետական գույքի կառավարման մասին>> Հայաստանի Հանրապետության օրենքի 20-րդ, 21-րդ և 22-րդ հոդվածները, Հայաստանի Հանրապետության կառավարության 2003 թվականի հունիսի 13-ի N882-Ն որոշումը` Հայաստանի Հանրապետության կառավարությունը  ո ր ո շ ու մ է.
1. Թույլատրել Հայաստանի Հանրապետության կառավարությանն առընթեր պետական գույքի կառավարման վարչությանն իր տնօրինության Հայաստանի Հանրապետության Լոռու մարզի Ալավերդի քաղաքի Թումանյան 7/1 հասցեում գտնվող 718.5  քառ. մետր մակերեսով շենք, շինությունները  (փորձագիտական կենտրոն՝ 683.5 քառ.մետր, պահեստ՝ 35 քառ. մետր) (այսուհետ՝ գույք) և դրանց օգտագործման ու սպասարկման համար անհրաժեշտ 0.16 հեկտար մակերեսով հողամասն օտարել մրցույթով: 

2. Սահմանել՝
1) Հայաստանի Հանրապետության կառավարության 1998 թվականի մարտի 27-ի N209 որոշմամբ սահմանված կարգով 2015 թվականի նոյեմբերի 20-ի դրությամբ գույքի գնահատված արժեքը` 17,107.0 հազ. դրամ,

2) մրցույթով օտարման ենթակա գույքի նվազագույն գինը՝  17 107  հազ. դրամ: 

             3) որ գնորդը պարտավոր է նաև վճարել գույքի զբաղեցրած, օգտագործման ու սպասարկման համար անհրաժեշտ 0.16 հեկտար մակերեսով հողամասի կադաստրային արժեքը՝ 1,296.0 հազ.դրամ:

 3. Հայաստանի Հանրապետության կառավարությանն առընթեր պետական գույքի կառավարման վարչության պետին՝
1) մրցույթի անցկացման օրվանից առնվազն մեկ ամիս առաջ վարչության պաշտոնական և www.azdarar.am կայքերում տեղադրել ընդհանուր տեղեկություններ գույքի, մրցույթի  անցկացման պայմանների, ժամկետների և մասնակիցներին ներկայացվող պահանջների վերաբերյալ.

2) սույն որոշումն ուժի մեջ մտնելուց հետո եռամսյա ժամկետում կազմակերպել մրցույթի անցկացումը,

3) առաջին մրցույթի ժամանակ չվաճառված գույքի վաճառքի նպատակով կազմակերպել նոր մրցույթներ, ընդ որում, յուրաքանչյուր հերթական մրցույթի ժամանակ գույքի վաճառքի գինը  նվազեցնելով վերջին մրցույթի գնի 20 տոկոսի չափով, բայց ոչ պակաս գույքի գնահատված արժեքի 50 տոկոսից:

4) մրցույթի հաղթողի կողմից (այսուհետ՝ գնորդ) գույքի վաճառքի գնի, ինչպես նաև հողամասի կադաստրային արժեքի և գույքի արժեքի որոշման համար նախատեսված    208 440 դրամ գումարի (ներառյալ ավելացված արժեքի հարկը) վճարումից հետո՝ մեկամսյա ժամկետում գնորդի հետ կնքել առուվաճառքի պայմանագիր, դրանում նախատեսելով, որ գնորդը պարտավորվում է իր միջոցների հաշվին վճարել գույքային իրավունքների պետական գրանցման համար օրենքով  սահմանված գումարներն ու տուրքերը,
4. Սահմանել մրցույթի հաղթողին որոշելու հետևյալ պայմանները՝
1) օտարվող գույքի համար առաջարկվող գինը,

2) Հայաստանի Հանրապետության Լոռու մարզի Ալավերդի քաղաքի Թումանյան 7/2 հասցեում գտնվող Հայաստանի Հանրապետության սեփականություն հանդիսացող 147.3 քառ. մետր մակերեսով տարածքի վերանորոգման նպատակով իրականացվող ներդրումների չափը` տարիների կտրվածքով:

5. Մրցույթի մասնակցության նախավճարը սահմանվում է գույքի նվազագույն գնի 5 տոկոսի չափով: Մրցույթի հաղթողի կողմից մուծված նախավճարը ներառվում է առաջարկվող գնի մեջ:

      6. Սահմանել,որ գնորդը գույքի արժեքը վճարում է մրցույթի արձանագրությունը ստանալու օրվանից եռամսյա ժամկետում Հայաստանի Հանրապետության արժույթով` գույքի վաճառքի գնի 70 տոկոսն ուղղելով Հայաստանի Հանրապետության պետական բյուջե, 30 տոկոսը` համապատասխան համայնքի ֆոնդային բյուջե` ըստ գույքի գտնվելու վայրի, իսկ հողամասի կադաստրային արժեքը վճարում է <<Շենքերի և շինու​թյուն​ների օտարման գործընթացում պե​տա​կան սեփականություն հանդիսացող հողերի օտա​րումից մուտքեր>> գանձապետական հաշվին:

	ՊԵՏԱԿԱՆ ԳՈՒՅՔՆ ՕՏԱՐԵԼՈՒ ՄԱՍԻՆ

     ՀՀ կառավարության որոշման 

նախագծի հիմնավորում  

	1.
	Անհրաժեշտությունը   

	
	ՀՀ կառավարության 13.06.2003թ. <<Պետական կառավարչական հիմնարկներին ամրացված, պետական ոչ առևտրային կազմակերպությունների սեփականությունը հանդիսացող և դրանց ամրացված գույքի օտարման կարգը հաստատելու և ՀՀ կառավարության 1994 թվականի փետրվարի 25-ի N92 որոշումն ուժը կորցրած ճանաչելու մասին>> N882-Ն որոշմանը համապատասխան նախապատրաստվել է <<Պետական գույքն օտարելու մասին>> ՀՀ կառավարության որոշման նախագիծը՝ համաձայն որի նախատեսվում է ՀՀ կառավարությանն առընթեր պետական գույքի կառավարման վարչությանն ամրացված ՀՀ Լոռու մարզի Ալավերդի քաղաքի Թումանյան 7 հասցեում գտնվող անշարժ գույքի ՀՀ սեփականություն հանդիսացող մասից 718.5  քառ. մետր մակերեսով շենք, շինություններն  (փորձագիտական կենտրոն՝ 683.5 քառ.մետր, պահեստ՝ 35 քառ. մետր) (այսուհետ՝ գույք) օտարել մրցույթով: Հաշվի առնելով, որ նշված  շենքում <<Հիվանդությունների վերահսկման և կանխարգելման ազգային կենտրոն>> ՊՈԱԿ-ի կողմից օգտագործվող տարածքն ունի վերանորոգմման կարիք, մրցույթի  պայման է սահմանվել գնորդի կողմից նշված տարածքի վերանորոգման աշխատանքների իրականացման նպատակով ներդրումների կատարումը:

	2.
	 Ընթացիկ իրավիճակը և խնդիրները

	
	Հայաստանի Հանրապետության կառավարության 1998 թվականի մարտի 27-ի N209 որոշմամբ սահմանված կարգի համաձայն իրականացվել է գույքի շուկայական արժեքի գնահատում՝ համաձայն որի 2015 թվականի նոյեմբերի 20-ի դրությամբ գույքի գնահատված արժեքը կազմել է 17 107 հազ. դրամ:
Նախագծով առաջարկվում է ՀՀ Լոռու մարզի Ալավերդի քաղաքի Թումանյան 7/1 հասցեում գտնվող 718.5  քառ. մետր մակերեսով շենք շինություններն  (փորձագիտական կենտրոն՝ 683.5 քառ.մետր, պահեստ՝ 35 քառ. մետր) (այսուհետ՝ գույք) օտարել մրցույթով:                                       Մրցույթով օտարման ենթակա գույքի նվազագույն գինը սահմանվել է գնահատված արժեքի 100%-ի չափով` 17 107 հազ. դրամ:

 Գնորդը պարտավոր է վճարել նաև Գույքի զբաղեցրած, օգտագործման ու սպասարկման համար հատկացված 0.16 հա մակերեսով հողամասի կադաստրային արժեքը՝ 1296.0 հազ. դրամ:Հողամասն ընդգրկված չէ ՀՀ հողային օրենսգրքի 60-րդ հոդվածով նախատեսված սահմանափակումների  ցանկում: Հողամասը գտնվում է տարածագնահատման 11-րդ գոտում, հողամասի 1 քառ.մետրի կադաստրային արժեքը կազմում է 810 դրամ:

  Գնորդը պետք է վճարի նաև գույքի արժեքի որոշման վճարը` 208 440 ՀՀ դրամը /ներառյալ ԱԱՀ/:

Անշարժ գույքի նկատմամբ իրավունքների պետական գրանցման վկայական N18112015-06-0002:

	3.
	Տվյալ բնագավառում իրականացվող քաղաքականությունը 

	
	Անշարժ գույքի օգտագործման արդյունավետության բարձրացում, պետական բյուջեի մուտքերի ավելացման ապահովում:

	4.
	 Կարգավորման նպատակը և բնույթը 

	
	Նախագծի նպատակը անշարժ գույքի տնօրինման, տիրապետման և օգտագործման իրավունքների փոխանցման ճանապարհով դրա օգտագործման արդյունավետության բարձրացումն է:

	5.
	Նախագծի մշակման գործընթացում ներգրավված ինստիտուտները և անձիք

	
	Նախագիծը մշակվել է ՀՀ կառավարությանն առընթեր պետական գույքի կառավարման վարչության աշխատակազմի կողմից:

	6.
	Ակնկալվող արդյունքը

	
	Պետական բյուջեի մուտքերի ավելացում, ինչպես նաև տարածքի վիճակի բարելավում: 

	1. Պետական բյուջեում կամ տեղական ինքնակառավարման մարմինների բյուջեների վրա ազդեցությունը

	
	<<Պետական գույքն օտարելու մասին>> Հայաստանի Հանրապետության կառավարության որոշման նախագծի ընդունման կապակցությամբ նախատեսվում է պետական  բյուջեի եկամուտների ավելացում: 


	2. Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	1.
	Նախագծի ընդունումը այլ իրավական ակտերում փոփոխություններ կատարելու անհրաժեշտություն չի առաջացնի:

	2.
	Միջազգային պայմանագրերով ստանձնած պարտավորությունների հետ համապատասխանությունը

	
	--------------------------------------------------

	3.
	Այլ տեղեկություններ

	
	--------------------------------------------

	
	

	        3. Տեղեկանք հասարակության մասնակցության մասին

	1.
	Հասարակությանը նախագծի վերաբերյալ իրազեկումը

	
	Նախագծի էլեկտրոնային տարբերակը, մինչև նախագիծը ՀՀ կառավարության նիստի քննարկմանը ներկայացնելը, տեղադրվում է ՀՀ կառավարության ինտերնետային կայքում՝ 

e-gov.am  հասցեում:

	2.
	Հասարակության մասնակցությունը նախագծմանը և/կամ քննարկումներին

	
	---------------------------------------------

	3.
	Այլ տեղեկություններ

	
	--------------------------------------


ՊԵՏԱԿԱՆ ԳՈՒՅՔՆ ՕՏԱՐԵԼՈՒ ՄԱՍԻՆ

ՀՀ կառավարության  որոշման նախագծի վերաբերյալ
շահագրգիռ  մարմիններից ստացված առարկությունների և առաջարկությունների ամփոփման վերաբերյալ
	Առարկության, առաջարկության հեղինակը,

գրության ստացման ամսաթիվը, գրության համարը
	Առարկության.առաջարկության բովանդակությունը
	Եզրակացու-թյուն
	Կատարված փոփոխոություն ները

	1
	2
	3
	4

	ՀՀ ֆինանսների նախարարություն 24.306.2015թ.               N01.1/11-1/16376-15
	Առաջարկվել է հետևյալը.

1. Գնորդը երեք տարվա ընթացքում նախատեսում է իրականացնել 30.0 մլն դրամի ներդրումներ, այն դեպքում, երբ գնորդը ներդրումներն իրականացնելու է սեփական գույքը վերանորոգելու համար: Հետևաբար Գույքը  գնահատված արժեքի կես գնով օտարելը լրացուցիչ հիմնավորման կարիք ունի (Հիմնավորումների մեջ ընդամենը նշվել է` դիմումատուի խնդրանքով):

2. Առաջարկվել է նախագծում նախատեսել դրույթ, համաձայն որի նախատեսվող 30.0 մլն դրամ ներդրումներից առաջին հերթին կվերանորոգվեն ՀՀ առողջապահության նախարարության ենթակայության «Հիվանդությունների վերահսկման և կանխարգելման ազգային կենտրոն» պետական ոչ առևտրային կազմակերպության (այսուհետ` ՊՈԱԿ) կողմից զբաղեցվելիք տարածքները:

3. Առաջարկվել է նախագծի 3-րդ կետի 2-րդ ենթակետում ՊՈԱԿ-ին տարածքն անհատույց որոշակի ժամկետով տրամադրելու փոխարեն այն հատկացնել անժամկետ անհատույց իրավունքով, քանի որ տարածքի զբաղեցման ժամկետը լրանալուց հետո կարող է առաջանալ ՊՈԱԿ-ի կողմից նոր տարածքի զբաղեցման խնդիր, որը կարող է հանգեցնել ՀՀ պետական բյուջեից լրացուցիչ միջոցների հատկացման:

4.
Առաջարկվել է հստակեցնել օտարվող գույքի օգտագործման նպատակը, քանի որ հետագայում գնորդի կողմից իրականացվող գործունեությունը կարող է խաթարել ՊՈԱԿ-ի արդյունավետ և անխափան գործունեությունը:
	Քննարկվել է


	Նախագիծը հիմնովին լրամշակվել է, ՊՈԱԿ-ի կողմից զբաղեցրած տարածքն առանձնացվել է և նախագծով մրցույթով օտարման է  ներկայացվում գույքի առանձնացված մասը՝ ՊՈԱԿ-ի կողմից զբաղեցրած տարածքը վերանորոգելու պայմանով

	ՀՀ առողջապահության նախարարություն
27.10.2015թ.             NԱԿ/12372-15
	Հայտնում եմ, որ ՀՀ ԱՆ Հիվանդությունների վերահսկման և կանխարգելման ազգային կենտրոն ՊՈԱԿ-ը չի առարկում ՀՀ Լոռու մարզի Ալավերդի քաղաքի Թումանյան 7 հասցեից 150 քառ. մետր մակերեսով տարածքն առանձնացնելու և ՊՈԱԿ-ին անհատույց օգտագործման իրավունքով հատկացնելու, իսկ շենքի մնացած հատվածն առանձնացնելու և ՀՀ օրենսդրությամբ սահմանված կարգով օտարման ներկայացնելու վերաբերյալ՝ գնորդի կողմից ՊՈԱԿ-ի ամբողջ տարածքը վերանորոգելու պայմանով:



	ՀՀ կառավարությանն առընթեր անշարժ գույքի կադաստրի պետական կոմիտե                  16.06.2015թ. NՄՍ/7.2/3822-15
	Առաջարկություններ և դիտողություններ չունի

	ՀՀ արդարադատության նախարարություն 02.07.2015թ. N01/14/7967-15
	Որոշման նախագծի 3-րդ կետի 2-րդ ենթակետն վերանայման կարիք ունի, մասնավորապես՝ անհրաժեշտ է հստակեցնել ժամկետի և տարածքի հետ կապված դրույթները՝ նկատի ունենալով «Իրավական ակտերի մասին» Հայաստանի Հանրապետության օրենքի պահանջները:
	Ընդունվել է
	Նախագիծը հիմնովին լրամշակվել է


